
ZAMONAVIY TEXNOLOGIYALAR 
ASOSIDA ICHKI TURIZM BOZORINI 
RIVOJLANTIRISHNING TAMOYILLARI VA 
O‘ZIGA XOS XUSUSIYATLARI

Muxtarov Botir Abdusattarovich 
Mirzo Ulug‘bek nomidagi O‘zbekiston Milliy universiteti Jizzax filiali
Iqtisodiyot va turizm kafedrasi katta o‘qituvchisi, iqtisodiyot fanlari nomzodi 
E-mail: botir.muxtarov.1964@mail.ru

Annotatsiya. Ushbu maqolada zamonaviy texnologiyalar (IT, AI, Big Data) asosida ichki turizm bozorini 
rivojlantirishning tamoyillari va o‘ziga xos xususiyatlari tahlil qilinadi. Nazariy va amaliy tadqiqotlar asosida 
raqamlashtirish, shaxsiylashtirish, barqarorlik va integratsiyalashgan ekotizim kabi tamoyillar aniqlandi. 
Hududiy differensial yondashuv taklif etilib, O‘zbekiston sharoitida ichki turizmning iqtisodiy samaradorligini 
oshirish mexanizmlari ko‘rib chiqildi. Natijalar milliy turizm siyosatini takomillashtirishga asos bo‘lishi mumkin.

Kalit so‘zlar: ichki turizm, zamonaviy texnologiyalar, raqamlashtirish, smart turizm, shaxsiylashtirish, 
barqaror rivojlanish, hududiy differensial yondashuv, innovatsion ekotizim.

Аннотация. В данной статье анализируются принципы и особенности развития рынка внутреннего 
туризма на основе современных технологий (IT, AI, Big Data). На основе теоретических и практических 
исследований определены такие ключевые принципы, как цифровизация, персонализация, устойчивое 
развитие и интегрированная экосистема. Предложен регионально-дифференцированный подход и 
рассмотрены механизмы повышения экономической эффективности внутреннего туризма в условиях 
Узбекистана. Полученные результаты могут служить основой для совершенствования государственной 
политики в сфере туризма.

Ключевые слова: внутренний туризм, современные технологии, цифровизация, умный туризм, 
персонализация, устойчивое развитие, регионально-дифференцированный подход, инновационная 
экосистема.

Abstract. This article analyzes the principles and distinctive features of developing the domestic tourism 
market based on modern technologies (IT, AI, and Big Data). Drawing on theoretical and practical research, 
it identifies key principles such as digitalization, personalization, sustainability, and an integrated ecosystem. 
A regional differentiated approach is proposed, and mechanisms for improving the economic efficiency of 
domestic tourism under the conditions of Uzbekistan are examined. The findings may serve as a basis for 
improving the national tourism policy.

Keywords: domestic tourism, modern technologies, digitalization, smart tourism, personalization, 
sustainable development, regional differentiated approach, innovative ecosystem.

K I R I S H 
Mamlakat iqtisodiyotida turizmni rivojlantirishning ahamiyati shundaki, u valyuta tushumlari, bandlik, 

to‘lov balansi va YaIMga qo‘shadigan hissani oshirish, iqtisodiyotni diversifikatsiya qilish, daromadlarning 
o‘sishi va millat farovonligini oshirish vositasi sifatida xizmat qiladi. Turizm jahon iqtisodiyotining eng yirik, 
yuqori daromadli va eng dinamik tarmoqlaridan biridir. Shu bilan birga, rivojlanayotgan mamlakatlarda turizmni 
rivojlantirishda ko‘plab muammolarga duch kelinmoqda. Ekoturizm rivojlangan mamlakatlar ekspertlari 
ekoturizmga iste’molchilar (mehmonlar) manfaatlari nuqtayi nazaridan qarab, ularning istaklari va hordiq 
chiqarish ehtiyojlarini hisobga oladilar. Qabul qiluvchi tomon (mezbon) turoperatorlar va tadqiqotchilarni esa, 
birinchi navbatda, olinadigan foyda va mazkur mamlakatning ijtimoiy-iqtisodiy rivojlanishiga turizm qo‘shadigan 
hissa qiziqtiradi.

Zamonaviy dunyoda xalqaro turizmga quyidagi omillar ta’sir ko‘rsatadi: demografik (aholining hududiy 
taqsimlanishi, uning hajmi, urbanizatsiya); ijtimoiy-iqtisodiy (ishchi kuchining rivojlanish darajasi, sanoatlashtirish 
va ilmiy-texnik inqilob); ijtimoiy-psixologik (an’analarning ta’siri va muayyan xulq-atvor stereotiplarining 
mavjudligi); ekologik va tibbiy-biologik (doimiy yashash muhitining sifati va aholi salomatligi holati); tabiiy 
(har xil iqlim va landshaft sharoitlari, ekzotik flora va fauna, mineral suv manbalarining mavjudligi); siyosiy 
(xalqaro iqtisodiy, siyosiy, madaniy va ilmiy aloqalarni kengaytirish; tashqi iqtisodiy aloqalar va ichki siyosatning 
barqarorligi; davlatning ijtimoiy siyosati).

Iqtisodiy mohiyatiga ko‘ra, zamonaviy texnologiyalar (IT, AI, Big Data) asosida ichki turizmni rivojlantirish 
raqamli platformalar, shaxsiylashtirilgan xizmatlar va qulaylikka asoslanadi. Bunda asosiy tamoyillar esa 
ma’lumotlar shaffofligi, foydalanuvchiga yo‘naltirilganlik va innovatsion ekotizim yaratishdan iborat. Ushbu 
sohaning o‘ziga xos xususiyatlari ichki bozorni avtomatlashtirish, virtual turizm va intellektual boshqaruv 
tizimlarini joriy etish orqali samaradorlikni oshirishdan iborat. Tadqiqotning dolzarbligi ichki turizm bozorini 
rivojlantirish masalasining iqtisodiy nazariyada xizmatlar iqtisodiyoti, innovatsion rivojlanish va raqamli 
iqtisodiyot konsepsiyalari bilan uzviy bog‘liqligida namoyon bo‘ladi.

M A V Z U G A  O I D  A D A B I Y O T L A R  S H A R H I
Tadqiqot nazariy va amaliy tadqiqotlar asosida o‘tkazildi. Xorijiy va mahalliy olimlarning ishlarini (M. 

Porterning raqobat ustunliklari nazariyasi, F. Kotler, K. Lavlok va K. Gryonrusning xizmatlar iqtisodiyoti 
nazariyasi, UNWTO va OECD ekspertlarining “Smart Tourism” konsepsiyasi) tahlil qilish orqali asosiy tamoyillar 
va xususiyatlar aniqlandi [1,2,3]. Mahalliy olimlar (A. Vaxobov, Sh. Shodmonov, N. Jo‘rayev, A. Ortiqov, M. 
Qosimova, D. Raxmonov) ishlarida ichki turizmning innovatsion rivojlanishi, hududiy infratuzilma va axborot 
texnologiyalari darajasi bilan bog‘liqligi o‘rganildi [4,5,6,7].

T A D Q I Q O T  M E T O D O L O G I YA S I
Tahlil usullari orasida adabiyotlar sharhi, qiyosiy tahlil va hududiy differensial yondashuv qo‘llanildi. Ichki 

turizmning xalqaro standart tasnifi (SIKTA, 2003) asosida ekologik turizmning rekreatsion, iqtisodiy barqarorlik 
va madaniy merosni saqlash qoidalari ko‘rib chiqildi.

Turizm sohasi turlarining xalqaro standart tasnifida (SIKTA, 2003) ichki ekologik turizmga quyidagi 
qoidalar asos qilib olingan: rekreatsion (dam olish) tabiiy hududlarning biologik xilma-xilligini saqlash; ekologik 
turizmga jalb etilgan mintaqalarning iqtisodiy barqaror rivojlanish darajasini oshirish; ekoturizm faoliyati 
ishtirokchilarining ekologik madaniyati darajasini ko‘tarish; rekreatsion hududning etnografik maqomini 
saqlab qolish [8].

Yuqorida berilgan turli mulohazalar tahlili fikrlar xilma-xilligini ifodalaydi. Ularda asosli mulohazalar mavjud 
bo‘lib, ular birgalikda ekoturizm to‘g‘risida yaxlit tasavvurga ega bo‘lish imkonini beradi. Shu bilan birga, 
ularda ekoturizm turizm industriyasining tabiat bilan mustahkam aloqaga ega, ixtisoslashgan hamda o‘ziga 
xos boshqariladigan yangi sohasi ekanligi ta’kidlanmagan va hisobga olinmagan. Bu jihatlar, albatta, hisobga 
olinishi lozim deb hisoblaymiz.

Shu munosabat bilan tadqiqotlarga asoslanib, ichki turizm xizmatlarini quyidagicha ta’riflashni taklif etamiz: 
“Ichki turizm – bu turizm sanoatining uzviy va tizimli tarkibiy qismi sifatida boshqariladigan ixtisoslashgan sohasi 
bo‘lib, u tabiat va jamiyat resurslaridan foydalanish va ularni muhofaza qilish bilan bog‘liq turizm va rekreatsiya 
faoliyatlarini o‘z ichiga oladi. Ichki turizmning maqsadlari ekologik ma’rifatni rivojlantirish, tabiat va ekotizimlarni 
o‘rganish, ekologik madaniyat va jismoniy kamolotni oshirish, nafis landshaftlardan bahra olish va shifo topish, 
mahalliy aholi farovonligini va daromadlarini ta’minlashni o‘z ichiga oladi”.

Mazkur atamaning ushbu keng talqini O‘zbekistonda ichki turizm xizmatlarini diversifikatsiya qilishning 
ijtimoiy-iqtisodiy mexanizmlarini takomillashtirishga ham asos bo‘lib xizmat qilishi mumkin. Shu ma’noda, 
mazkur ta’rif ichki turizmning muhimligini anglash va milliy turizm siyosatining shakllanishiga yordam 
beradi.

Zamonaviy texnologik yechimlar turizm sohasida yangicha biznes-modellar va xizmat ko‘rsatish 
formatlarini shakllantirish imkonini beradi. Shu jihatdan, turizm bozorini rivojlantirishda asosiy tamoyillar 
va xususiyatlarni aniqlash uchun ichki turizm bozori rivojlanishining asosiy tamoyillarini quyidagicha 
guruhladik (1-jadval).

1-jadval
Milliy iqtisodiyotning rivojlanishi sharoitida ichki turizmning tamoyillari va umumiy xususiyatlari mutanosibligi1

Ichki turizm bozorining 
asosiy tamoyillarini Ichki turizm bozorining umumiy xususiyatlari (mohiyati va amaliy ifodasi)

1.Texnologik integratsiya 
tamoyili

Ichki turizm bozorida raqamli platformalar, mobil ilovalar, elektron bron qilish va 
onlayn to‘lov tizimlarining joriy etilishi xizmatlar ko‘rsatish samaradorligini oshiradi. 
Bu jarayon turizm infratuzilmasining raqamlashuvi, xizmatlar shaffofligi va bozor 

ishtirokchilari o‘rtasidagi o‘zaro aloqalarni mustahkamlashga xizmat qiladi.

2.Sifat va individualizatsiya 
tamoyili

Zamonaviy axborot texnologiyalari asosida turizm xizmatlarini iste’molchilarning 
individual ehtiyoj va qiziqishlariga moslashtirish imkoniyati kengayadi. Onlayn 
platformalar orqali turistik marshrutlar, tur paketlari va qo‘shimcha xizmatlarni 

personallashtirish ichki turizm bozorida raqobatbardoshlikni oshiradi hamda xizmat 
sifatiga bo‘lgan talabni kuchaytiradi.

3.Raqamli marketing va 
kommunikatsiya tamoyili.

Ichki turizm bozorida axborot-kommunikatsiya texnologiyalaridan samarali 
foydalanish reklama, targ‘ibot va kommunikatsiya jarayonlarini optimallashtiradi. 

Sotsial tarmoqlar, kontent-marketing, bloglar, inflyuyenserlar hamda virtual 
ekskursiyalar orqali milliy turistik mahsulotlarni ilgari surish ichki turistlar oqimini 

oshirishning muhim vositasi hisoblanadi.

4.Barqarorlik va ekologik 
yondashuv tamoyili.

Ichki turizmni rivojlantirishda texnologik innovatsiyalar resurslardan oqilona 
foydalanish, energiya samaradorligini oshirish va atrof-muhitni muhofaza qilishga 
yo‘naltiriladi. Bu xususiyat ichki turizm bozorining ekologik mas’uliyatliligi, tabiiy va 

madaniy merosni saqlash hamda mamlakatda barqaror iqtisodiy o‘sishni ta’minlash 
bilan uzviy bog‘liq.

5. Inklyuzivlik va hududiy 
mutanosiblik tamoyili

Ichki turizm bozori aholining turli qatlamlari uchun sayohat imkoniyatlarini yaratish, 
chekka hududlar va kam rivojlangan mintaqalarning turizm salohiyatini ishga 

solish orqali hududiy iqtisodiy muvozanatni ta’minlash xususiyatiga ega. Bu milliy 
iqtisodiyotda daromadlarni qayta taqsimlash va bandlikni oshirishga xizmat qiladi.

6. Institutsional hamkorlik 
va davlat qo‘llab-quvvatlashi 

tamoyili

Davlat organlari, xususiy sektor va mahalliy aholi o‘rtasidagi institutsional hamkorlik 
ichki turizm bozorining barqaror faoliyat yuritishini ta’minlaydi. Qonunchilik 

bazasi, imtiyozlar, subsidiyalar va raqamli davlat xizmatlari ichki turizmni milliy 
iqtisodiyotning muhim tarmoqlaridan biriga aylantiradi.

T A H L I L  V A  N A T I J A L A R
Tahlillar shuni ko‘rsatadiki, milliy iqtisodiyot rivojlanishi sharoitida ichki turizm bozorining asosiy tamoyillari 

va uning umumiy xususiyatlari o‘zaro uzviy bog‘liq hamda bir-birini to‘ldiruvchi tizimni tashkil etadi. Raqamli 
texnologiyalarni joriy etish, xizmatlar sifatini oshirish va individuallashtirish, shuningdek, raqamli marketing 
vositalaridan samarali foydalanish ichki turizm bozorining raqobatbardoshligini ta’minlaydi. Shu bilan birga, 
barqarorlik va ekologik yondashuv tamoyili ichki turizmning tabiiy resurslardan oqilona foydalanishga, madaniy 
merosni asrab-avaylashga hamda uzoq muddatli iqtisodiy o‘sishni ta’minlashga xizmat qilishini ko‘rsatadi. 
Institutsional hamkorlik va davlat qo‘llab-quvvatlashi esa ichki turizm bozorining tizimli rivojlanishi, hududiy 
mutanosiblik va ijtimoiy-iqtisodiy samaradorlikka erishish uchun zarur shart-sharoitlarni yaratadi.

Umuman olganda, 1-jadvalda aks ettirilgan tamoyillar ichki turizmni milliy iqtisodiyotning strategik 
tarmoqlaridan biri sifatida shakllantirish, aholi bandligini oshirish va hududlarni barqaror rivojlantirishga 
qaratilgan ilmiy-amaliy asosni ifodalaydi.

Ichki turizm bozorida texnologik rivojlanishning xususiyatlari quyidagicha ifodalanadi:
Ichki turistik sarflar mahalliy biznes va qishloq xo‘jaligi sohalariga to‘g‘ridan to‘g‘ri pul oqimini ta’minlaydi, 

bu esa iqtisodiy samaradorlikni oshiradi. 
Turizm texnologiyalari mahalliy madaniy meros va hududlarni kompleks ravishda taqdim etish imkonini 

beradi, bu esa ichki turizmning qiymatini va turistik salohiyatini oshiradi. 
Zamonaviy texnologiyalar orqali turistlar va xizmat ko‘rsatuvchilar o‘rtasidagi aloqa tezlashadi, ya’ni bron 

qilish, fikr bildirish va xizmat sifatini baholash jarayonlari avtomatlashtiriladi. 
Elektron platformalar va virtual xizmatlar orqali ichki turizm segmentlari tezkor tarzda kengayishi va yangi 

turizm mahsulotlari yaratilishi mumkin. 

1	 Muallif ishlanmasi.

Raqamli texnologiyalarni joriy etish soha raqobatbardoshligini oshirishda, O‘zbekistonning turizm salohiyati 
bilan potensial sayyohlarni tanishtirishda muhim ahamiyat kasb etadi. Turizm sohasida raqamli texnologiyalarni 
qo‘llashda onlayn xizmatlar alohida o‘rin tutadi. Odatda, turizm sohasida quyidagi onlayn xizmatlar keng 
tarqalgan:

● avia, temir yo‘l, avtobus va avtomobil marshrutlari bo‘yicha biletlarni onlayn usulda buyurtma qilish va 
sotib olish; 

● turizm bo‘yicha onlayn maslahat berish xizmatlari; 
● avtomobillarni onlayn ijaraga berish xizmati; 
● sayohatlarga, maxsus turlarga va ko‘rgazmalarga buyurtmalar berish va ularni sotib olish bo‘yicha 

xizmatlar; 
● biletlar, turlar va turli xildagi sayohatlarning kalkulyatsiyasini elektron usulda taqdim etishning onlayn 

servislari; 
● onlayn usulda mehmonxonalarni buyurtma qilish xizmatlari; 
● shaharlar, muzeylar va ko‘rgazmalarga virtual sayohatlar uyushtirish servislari va boshqalar. 
Hududiy turizm sektorini raqamli iqtisodiyotga jalb qilish quyidagi usullar bilan amalga oshirilishi mumkin:
● yangi biznes modellarini shakllantirishga olib keladigan axborot-kommunikatsiya texnologiyalaridan 

foydalanish asosida turizm sektorini raqamlashtirish; 
● turizm faoliyatini raqamlashtirish davlat dasturlarini ishlab chiqish va amalga oshirish. 
Hududlarda turizm korxonalarida zamonaviy texnologiyalardan foydalanish salohiyatining hududiy tahlili 

natijalari shuni ko‘rsatadiki, mamlakatimiz hududlari o‘rtasida kadrlar malakasi va turizm sohasidagi rivojlanish 
darajasi bo‘yicha sezilarli farqlar mavjud. Bunday holat har bir hudud uchun individual yondashuv asosida 
zamonaviy va innovatsion rivojlantirish uslubiyatini ishlab chiqishni taqozo etadi. Faqat hududiy xususiyatlarni 
hisobga olgan holda ishlab chiqilgan differensial yondashuv turizm sohasida faoliyat yuritayotgan korxonalarning 
barcha hududlarda teng rivojlanishini ta’minlash va mamlakatimizning turistik salohiyatidan maksimal foydalanish 
imkonini yaratadi. Tadqiqotlarga asoslanib, yuqori darajali hududlarni innovatsion rivojlantirish, o‘rta darajadagi 
hududlarni tizimli rivojlantirish, past rivojlangan hududlarni fundamental shakllantirish uslubiyati taklif etilgan 
(2-jadval).

2-jadval
Yuqori darajali hududlarni innovatsion rivojlantirish, o‘rta darajadagi hududlarni 

tizimli rivojlantirish, past rivojlangan hududlarni fundamental shakllantirish uslubiyati

DARAJA HUDUDLARNI RAQAMLASHTIRISH USLUBIYATI

Asosiy muammolar
- Xalqaro standartlarga mos kelmaslik
- Raqamli texnologiyalar yetishmasligi
- Innovatsion xizmatlar kamligi

I. YUQORI DARAJALI 
HUDUDLAR UChUN 
USLUBIYAT
🚀 INNOVATSION 
RIVOJLANTIRISh 
USLUBIYOTI
(Toshkent, Samarqand, 
Buxoro, Xorazm)

A) Xalqaro sertifikatsiyalash dasturlari: - Dunyo miqyosidagi turizm standartlari 
bo‘yicha kadrlarni tayyorlash, UNWTO, WTTC xalqaro sertifikatlari olish,  Xalqaro 
mehmonxona zanjirlari bilan hamkorlik, Xorijiy ekspertlar bilan ishlash
B) Raqamli transformatsiya: CRM tizimlari bilan ishlash ko‘nikmalari, Sun’iy intellekt 
texnologiyalarini qo‘llash, Onlayn platformalar va mobil ilovalar ishlab chiqish, Big data 
tahlili va marketing avtomatizatsiyasi
V) Liderlik dasturlari: Yuqori menejerlar uchun strategik boshqaruv, Xalqaro biznes-
maktablar bilan hamkorlik, MBA dasturlarida ishtirok, Kreativ liderlik ko‘nikmalari
G) Innovatsion xizmatlar: Yangi turistik mahsulotlar yaratish, Virtual va dopolnennaya 
realьnostь texnologiyalari, Personallashtirilgan turizm xizmatlari, Barqaror turizm 
dasturlari

Chora - tadbirlar

- Xalqaro treninglarda ishtirok (yiliga kamida 2 marta)
- Xorijiy ekspertlar bilan ishlash (oylik konsalting)
- Zamonaviy texnologiyalarni joriy etish (CRM, AI platformalari)
- Kreativ dasturlar o‘tkazish (innovatsiya laboratoriyalari)
- Benchmarking - eng yaxshi tajribalarni o‘rganish

Asosiy muammolar

- Bazaviy ko‘nikmalar yetishmasligi
- Xizmat sifati past
- Tillarni bilmaslik
- Marketing va sotuv ko‘nikmalari yo‘qligi
- Menejment tizimi zaif

II. O‘RTA DARAJALI 
HUDUDLAR UCHUN 
USLUBIYAT, TIZIMLI 
RIVOJLANTIRISH 
USLUBIYATI
(Farg‘ona, Andijon, 
Namangan, 
Qashqadaryo, Navoiy, 
Qoraqalpog‘iston)

A) Bosqichli ta’lim tizimi: Birinchi bosqich: Turizm asoslari (3 oy)
Ikkinchi bosqich: Ixtisoslashuv (6 oy), Uchinchi bosqich: Yuqori malaka (1 yil)
B) Amaliy treninglar:70% amaliyot, 30% nazariya prinsipi, Ishlab chiqarish joylarida 
o‘qitish, Real muammolar ustida ishlash, Mijozlar bilan bevosita muloqot treninglari
V) Til o‘qitish dasturlari: Ingliz tili (asosiy), Rus tili (SNG turistlari uchun), Nemis/
Fransuzcha tili (Yevropa turistlari uchun), Turizm leksikasi
G) Mentorlik tizimi: Tajribali mutaxassislar rahbarligi, Yuqori darajali hududlardan 
ekspertlar, Oylik ko‘rsatmalar va baholash, Tajriba almashish dasturlari

Chora-tadbirlar

- Xududiy o‘quv markazlari ochish (har bir viloyatda)
- Amaliy stajirovka dasturlari (3-6 oy)
- Til kurslari tashkil etish (haftada 3 marta)
- Ishlab chiqarish bilan hamkorlik (dual ta’lim)
- Malaka oshirish dasturlari (yiliga 2 marta)

Asosiy muammolar

- Kadrlar tanqisligi
- Asosiy ko‘nikmalar yo‘qligi
- Maosh darajasi past
- Infratuzilma yetishmasligi
- Turizm tushunchasi shakllanmagan

III. PAST DARAJALI 
HUDUDLAR UCHUN 
USLUBIYAT
🔧 FUNDAMENTAL 
RIVOJLANTRISH 
USLUBIYATI
(Jizzax, Surxondaryo, 
Sirdaryo)

A) Boshlang‘ich ta’lim dasturlari: Turizm sohasi haqida umumiy ma’lumotlar, Mijozlar 
bilan muloqot etish asoslari, Xizmat ko‘rsatish madaniyati, Gigiena va xavfsizlik qoidalari
B) Motivatsiya dasturlari: Turizm sohasining kelajagi haqida ma’lumot, Muvaffaqiyatli 
xodimlar tajribasi, Karyera o‘sish imkoniyatlari, Moddiy rag‘batlantirish tizimi
V) Moliyaviy stimullarlar:, Boshlang‘ich ish haqi kafolatlash, Malaka oshirish uchun 
grantlar, Mikrokredit dasturlari, Oila biznesi rivojlantirish
G) Infratuzilma qurish: Qishloq o‘quv markazlari, Mobil trening guruhlari, Onlayn ta’lim 
platformalari, Asosiy jihozlar bilan ta’minlash

Chora-tadbirlar

Qishloq o‘quv markazlari (tuman markazlarida)
Mobil trening guruhlari (oyiga 2 marta)
Grant dasturlari (yoshlar uchun)
Oila biznesi rivojlantirish (agroturizm)
Asosiy ko‘nikmalar o‘rganish kurslari (2 oy)

Nazariy va amaliy tadqiqotlarga ko‘ra, zamonaviy texnologiyalar asosida ichki turizmni rivojlantirish 
tamoyillari quyidagilarni ifodalaydi:

●Turistik xizmatlarni onlayn bron qilish, to‘lov tizimlari va masofaviy xizmatlarni joriy etish. 
●AI va Big Data orqali sayyohlarning xohish-istaklariga mos xizmatlarni taklif qilish. 
●Turistik obyektlar, mehmonxonalar va xizmatlar to‘g‘risidagi ma’lumotlarning real vaqt rejimida mavjudligi. 
●Transport, joylashtirish, ovqatlanish va ko‘ngilochar maskanlarni yagona raqamli platformada birlashtirish. 
●Ichki turizmni jadal rivojlantirishni ta’minlash chora-tadbirlari doirasida xavfsizlik tizimlarini zamonaviy 

texnik reglamentlar asosida mustahkamlash. 
●Ichki turizmni rivojlantirishning o‘ziga xos xususiyatlari:
●Turistik obyektlarni masofadan turib o‘rganish imkoniyati. 
●“Aqlli” shaharlar va manzillar konsepsiyasini joriy etish. 
●Ichki yo‘nalishlarni ommalashtirishda raqamli platformalardan faol foydalanish. 
●Sayyohlar uchun qulay mobil ilovalar (gidlar, xaritalar, to‘lovlar) yaratish. 
●Ichki sayyohlar oqimini tahlil qilib, yangi yo‘nalishlarni (ekoturizm, agroturizm) rivojlantirish. 
Tahlillar shuni ko‘rsatadiki, milliy iqtisodiyot rivojlanishi sharoitida ichki turizm bozorining asosiy 

tamoyillari va uning umumiy xususiyatlari o‘zaro uzviy bog‘liq hamda bir-birini to‘ldiruvchi tizimni tashkil 
etadi. Raqamli texnologiyalarni joriy etish, xizmatlar sifatini oshirish va individuallashtirish, shuningdek, 
raqamli marketing vositalaridan samarali foydalanish ichki turizm bozorining raqobatbardoshligini 
ta’minlaydi. Barqarorlik va ekologik yondashuv tamoyili ichki turizmning tabiiy resurslardan oqilona 
foydalanishga, madaniy merosni asrab-avaylashga hamda uzoq muddatli iqtisodiy o‘sishni ta’minlashga 
xizmat qilishini ko‘rsatadi. Institutsional hamkorlik va davlat qo‘llab-quvvatlashi esa ichki turizm bozorining 
tizimli rivojlanishi, hududiy mutanosiblik va ijtimoiy-iqtisodiy samaradorlikka erishish uchun zarur shart-
sharoitlarni yaratadi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 545

2026-yil, iyul. 7-son, I-qism

Xorijiy va mahalliy olimlar qarashlarini umumlashtirgan holda ta’kidlash mumkinki, zamonaviy texno
logiyalar ichki turizm bozorini rivojlantirishda xizmatlar iqtisodiyoti nazariyasi asosida iste’molchi qiymatini 
oshiradi; innovatsion rivojlanish konsepsiyasiga muvofiq yangi turizm mahsulotlarini shakllantiradi; raqobat 
ustunliklari nazariyasi asosida hududiy turistik bozorlarni diversifikatsiya qiladi. Ichki turizm bozorida texnologik 
rivojlanishning xususiyatlari mahalliy iqtisodiyotga ta’siri, madaniy va hududiy integratsiya, texnologik-iqtisodiy 
muloqot, masshtablanish va turizm mahsulotlarini diversifikatsiya qilish imkoniyatini o‘z ichiga oladi.

X U L O S A  V A  T A K L I F L A R
O‘zbekistonda raqamli texnologiyalarni joriy etish soha raqobatbardoshligini oshirishda, turizm salohiyatini 

potensial sayyohlar bilan tanishtirishda muhim ahamiyat kasb etadi. Onlayn xizmatlar (avia, temir yo‘l biletlari, 
mehmonxona bronlari, virtual sayohatlar) keng tarqalgan. Hududiy turizm sektorini raqamli iqtisodiyotga jalb 
qilish yangi biznes modellarini shakllantirish va davlat dasturlarini amalga oshirish orqali amalga oshirilishi 
mumkin. Hududlarda turizm korxonalarida zamonaviy texnologiyalardan foydalanish salohiyatining tahlili 
mamlakatimiz hududlari o‘rtasida kadrlar malakasi va turizm sohasidagi rivojlanish darajasi bo‘yicha sezilarli 
farqlar mavjudligini ko‘rsatadi. Bunday holat har bir hudud uchun individual yondashuv asosida zamonaviy va 
innovatsion rivojlantirish uslubiyatini ishlab chiqishni taqozo etadi.

Zamonaviy texnologiyalar asosida ichki turizm bozorini rivojlantirish nafaqat iqtisodiy samaradorlikni, balki 
milliy madaniy boyliklarni saqlash va taraqqiyot strategiyasini amalga oshirishni ham ta’minlaydi. Bu sohada 
qo‘llanilayotgan texnologiyalar bozorni raqobatbardoshlik, sifat va barqarorlik tamoyillari asosida boshqarish 
imkonini beradi. Ichki turizm bozori mamlakat iqtisodiyotining muhim tarmog‘i bo‘lib, uning rivojlanishi milliy 
iqtisodiy o‘sish, ish o‘rinlari yaratish va aholi farovonligiga bevosita ta’sir ko‘rsatadi.

